Үткәргечләрне бер-бер артлы тоташтыру

Илдар ГЫЙНИЯТУЛЛИН,
Буа районы Әлки төп мәктәбенең физика укытучысы, Татарстанның 2015 елгы иң яхшы физика укытучысы
Максат. Кулланучыларны бер-бер артлы тоташтыру закончалыкларын өйрәнү. I, U, R зурлыклары арасында бәйләнешне чыгару.

Дәреснең бурычлары:

белем бирү: бер-бер артлы тоташтыру вакытында I,U зурлыклары арасындагы бәйләнешне эксперимент ярдәмендә ачыклау; бер-бер артлы тоташтыру вакытында тулы каршылыкны эксперимент ярдәмендә билгеләү; гади электр чылбырларын җыю һәм үлчәү приборлары (амперметр һәм вольтметр) белән эшләү күнекмәләрен ныгыту.

тәрбия бирү: физика фәненең эксперименталь фән булуына ышандыру; бергәләп эшләү күнекмәләрен ныгыту, иптәшләре фикерен тыңларга өйрәтү; өйрәнгәннәрне тормышта куллана алуларына ирешү.

үстерү: тикшерү вакытында алган зурлыкларны анализлау һәм нәтиҗәләр чыгару күнекмәләрен үстерү; укучыларда эзләнү, фикерләү сәләтләрен үстерү.

Дәреснең тибы: яңа белемнәр бирү дәресе.

Җиһазлау: электр күренешләре буенча приборлар, презентация, электр схемасы җыю буенча программа, чылбыр моделе.
Дәрес барышы

I. Дәресне оештыру
II. Белемнәрне актуальләштерү

Укытучы. Исәнмесез, укучылар. Бүген сезнең үзенчәлекле дәрес. Ягез әле, бер-беребезгә карап елмаешып исәнләшик. Без сезнең белән, уртак тел табып, нәтиҗәле эшләрбез, дип уйлыйм.  

Мин дәресемне борынгы грек драматургы Эсхил сүзләре белән башлыйсым килә. Ул: «Күп белүче түгел, ә белеме бүтәннәргә файдалы кеше – акыл иясе», дигән. Бүген без сезнең алдагы дәресләрдә алган белемнәрегезне дә файдаланырбыз, һәм бүген алачак белемнәрегез дә сезгә тормышта файда китерсен. Әйдәгез без сезнең белән өйрәнгәннәрегезне кабатлап китик.

Рефлексия.

Укучылар, кабатлау өчен сорауларны без кояш нурларыннан алырбыз. Берәм-берәм чыгып кояштан берәр нурны алабыз һәм сорауга җавап бирәбез.

Киттек. ..., ..., ... . (Чыгып такта янына төзеләләр.)
III. Уку мәсьәләсен кую
Укытучы. Укучылар, ә хәзер кояштан алган яхшы энергияне бер- беребезгә тапшырыйк әле. Моның өчен бер-беребезгә тотынышып шундый сүзләрне кабатлыйк. Мин әкрен генә әйтәм, ә сез катырак итеп кабатлагыз: «Без – дуслар! Без – игътибарлылар! Без – тырышлар! Тырышып укыйбыз, без – булдырабыз!»
Укучылар, ә хәзер үзебезне физик приборлар итеп хис итик. Менә мин ток чыганагы булам. Ә син ... .

Укучылар. Амперметр, лампочка, җылыткыч, электр кыңгыравы, вольтметр.
Укытучы. Без санаган приборларны тагын ничек атап була? 

Укучылар. Үткәргечләр, дип.

Укытучы. Ә алар ничек тоташкан?

Укучылар. Рәттән, бер-бер артлы.

Укытучы. Бүген без дәрестә нәрсә турында сөйләшербез соң?

Укучылар. Бер-бер артлы тоташтыру турында.

Укытучы. Әйе, укучылар, бүген без дәрестә үткәргечләрне бер-бер артлы тоташтыру турында сөйләшербез. Ә, укучылар, челтәргә вольтметр тоташтыру өчен нишләргә кирәк? Менә ... вольтметр, ди. Аңа лампа.... дагы көчәнешне үлчәргә кирәк, ди. ... ничек тоташыр идең? Әйе, вольтметр челтәргә бер-бер артлы түгел, ә параллель тоташа. Сез мондый тоташтыруны икенче дәрескә өйрәнерсез. Рәхмәт, укучылар, урыннарыбызга утырабыз.

Ә хәзер тактадагы модельгә игътибар итик. Безнең монда бер-бер артлы тоташтыру күрсәтелгән. Чылбырны кушып карыйк инде. Ә хәзер, әйдәгез, галимнәр булып алыйк. Бер-бер артлы тоташтыру вакытында токны сыйфатлаучы зурлыклар арасында бәйләнешне табыйк әле. Беренче өстәл ток зурлыгын тикшерә, ә икенче өстәл көчәнешне тикшерә. Сезнең өстәлләрдә кирәкле приборлар, тиешле схемалар һәм нәтиҗәне язу өчен таблица бирелә.

Ләкин нинди генә галим булсаң да, куркынычсызлык кагыйдәләрен белергә һәм үтәргә кирәк. (Тактада кагыйдәләр.) 

Укытучы. Укучылар, тагын бер зурлык бар. Нинди зурлык турында сүз бара инде? 

Укучылар. Каршылык.

Укытучы. Ә ул токка бәйлеме?

Укучылар. Юк.

Укытучы. Әйе, ул үткәргечне характерлаучы зурлык. Каршылыкны табу. Үткәргечләрне өсти баргач, чылбыр нишли?
Укучылар. Озыная.

Укытучы. Ә үткәргечнең озынлыгы арткан саен каршылыгы нишли? 

Укучылар. Арта.

Укытучы. Әйе, каршылык R=R1+R2 формуласы белән табыла.

Укучылар, сез технология дәресендә бер-бер артлы тоташтыруны инде өйрәндегез. Я, аны кайларда файдаланып була икән? Аның уңай һәм тискәре якларын да санап китик әле.

IV. Уку күнекмәләрен формалаштыру
Мәсьәлә чишү. Өйгә эш итеп дәреслектәге 48 нче параграфны кабатларга һәм 22 нче күнегүдән 1 нче мәсьәләне чишәргә бирелә. 

Укытучы. Бу тема кызыксыну уяткан укучылар өчен мин түбәндәге интерактив программаны тәкъдим итәм. Ул – Казахстан галимнәре төзегән виртуаль лаборатория. (Күрсәтә.)  

(Теләүчеләргә «Начала электроники» программасы ярдәмендә бер-бер артлы тоташтырып, чылбыр җыеп, аны флешкада саклап алып килергә кушыла.)

Рефлексия.

Укытучы. Укучылар, дәресебез инде ахырына якынлаша. Сезнең өстәлләрдә карточкалар ята. Сез шул карточкаларга бергәләп бүгенге дәрестә алган белемнәрегезне тутырсагыз иде. (Укытырга.) 


(Укучылар укыганда кояш нурлары экранда чыга. Кояшны җыю.)
V. Дәресне йомгаклау
Укытучы. Укучылар, ә хәзер үзебезнең бүгенге дәрестәге эшчәнлегебезне бәялик. Бәяләүне дә без бер-бер артлы башкарыйк. Сез тактада язылган әйтемнәрдән уң як күршегезгә туры килгәнен сайлап, аңа әйтегез.

(Әйтемнәр. Молодец, ..! Син, ... дәрестә яхшы эшләдең. Мин ... синең дәрестә эшләвеңнән кәнәгать. Син ... яхшырак та эшли алган булыр идең. Бүген әле син ... сүлпәнерәк эшләдең.)
Укучылар, шуның белән дәресебез тәмам. Сез инде билгеләрне бер-берегезгә үзегез куйдыгыз. Киләсе очрашуларга кадәр.

Гамәли эш. Бер-бер артлы тоташтыру вакытында көчәнешне билгеләү.

1. Бирелгән схема буенча электр чылбырын җыегыз.

2. Беренче резистордагы көчәнешне билгеләгез.

3. Икенче резистордагы көчәнешне билгеләгез.

4. Гомуми көчәнешне билгеләгез.

5. Табылган зурлыкларны таблицага тутырыгыз.

6. Нәтиҗә ясагыз.

	Зурлык
	U,В
	U1,В
	U2,В

	Көчәнеш
	
	
	


Гамәли эш. Бер-бер артлы тоташтыру вакытында ток зурлыгын билгеләү.

1. Бирелгән схема буенча электр чылбырын җыегыз.

2. Беренче резистордагы ток зурлыгын билгеләгез.

3. Икенче резистордагы ток зурлыгын билгеләгез.

4. Гомуми ток зурлыгын билгеләгез.

5. Табылган зурлыкларны таблицага тутырыгыз.

6. Нәтиҗә ясагыз.

	Зурлык
	I, А
	I1, А
	I2, А

	Ток зурлыгы

Сораулар кояшка

Ом законының формуласын әйтегез.

Ток зурлыгының үлчәү берәмлеге нинди?

Көчәнешнең үлчәү берәлеген әйтегез.

Амперметрны чылбырга кулланучыдан башка тоташтырырга ярыймы?

Вольтметр белән турыдан туры көчәнешне үлчәргә ярыймы?

Каршылыкның үлчәү берәмлеге нинди?
Куркынычсызлык кагыйдәләре

1. Чылбырны җыйганда төзек приборлар һәм үткәргечләрне генә файдаланырга.

2. Чылбырны җыеп бетергәч укытучы рөхсәте белән генә ток чыганагына тоташтырырга мөмкин.

3. Көчәнеш булган чыбыкларга тотынырга ярамый.

4. Чылбырны үзгәртергә кирәк булганда аны ток чыганагыннан ычкындырырга кирәк.

5. Чылбырда ток барлыгын белү өчен приборлардан гына файдаланырга.

6. Үлчәнә торган зурлыклар билгеләнгән чиктән артып китсә, чылбырны токтан кичекмәстән сүндерергә кирәк.

7. Чылбырны токка тоташтырган килеш күзәтүсез калдырырга ярамый.

Мәсьәлә.

Рәсемдә күрсәтелгән схема буенча амперметр күрсәтүләрен һәм чылбырның тулы каршылыгын табыгыз. R1 = 5 Ом, R2 = 3 Ом.

Бирелгән      Чишү

Мәсьәлә
Рәсемдә күрсәтелгән схема буенча амперметр күрсәтүләрен һәм чылбырның тулы каршылыгын табыгыз. R1 = 5 Ом, R2 = 3 Ом.

Бирелгән          Чишү


Билгеләмә                    Формулалар








Куллануның  Куллануның 


яхшы яклары                       


кыенлыклары                        








тоташтыру








